
ABSTRAK

TAHAP KEBOLEHGUNAAN REKABENTUK PAPAN KEKUNCI ERGONOMIK
TERHADAP PENGGUNAAN PERISIAN KOMPUTER

Sazura Ramli

Papan kekunci merupakan peranti input dan kawalan kepada komputer yang telah mengalami
perubahan teknologi serta rekabentuk bagi memastikan penggunaannya lebih selesa dan
selamat. Tetapi sejauh manakah papan kekunci ergonomik dapat digunakan untuk
pengurusan kerja dalam perisian komputer dengan lebih mudah, cepat dan selamat. Oleh
demikian, kajian ini dijalankan untuk menilai tahap kebolehgunaan rekabentuk papan
kekunci ergonomik terhadap penggunaan perisian komputer berdasarkan kepada susunan
kekunci, kawalan dan fungsi kekunci serta paparan ikon dan simbol. Responden kajian
melibatkan 12 orang penuntut di UNIMAS. Data dikumpulkan melalui pemerhatian yang
menggunakan kaedah analisis tugas.yang mengandungi dua set tugasan, manakala borang
soal selidik juga digunakan dalam kajian ini. Kaedah statistik deskriptif digunakan untuk
melihat taburan demografi dan jumlah perkataan per minit yang berjaya ditaip oleh reponden.

Hasil kajian menunjukkan kebolehgunaan papan kekunci ergonomik adalah pada tahap yang
optimum.

ABSTRACT

THE USABILITY OF ERGONOMIC KEYBOARD DESIGN TOWARDS COMPUTER
APPLICATION USE

Sazura Ramli

Keyboard is an input and control devices of computer that already through technological and
design changes in order to make it more comfortable and safe to use. The question here is
how far an ergonomic keyboard can be use in order to achieve easier, faster and safer work
management with computer application. For this purpose, this survey is conducted to
evaluate level of usability of an ergonomic keyboard towards its usability in computer
application base on key arrangement, key control and function, icon and symbol interface.
Survey respondent were student of UNIMAS. Data is collected through an observation using
task analysis method that has two set of task, and questionnaire also has been used.
Descriptive statistic has been used in order to display demographic distribution and total of
type word per minute achieve by respondent. The overall result show that ergonomic
keyboard usability is in optimum level.

BAB 1

PENGENALAN KAJIAN

1.0 Pengenalan

Komputer merupakan sebuah peranti elektronik yang berkuasa dan mampu
melaksanakan pelbagai jenis tugas pada masa yang sama. Idea pembuatan komputer telah wujud
daripada penggunaan mesin kira. Kebanyakkan organisasi besar sama ada jabatan kerajaan atau
swasta menggunakan komputer untuk menyelesaikan urusan harian mereka dan ianya
merupakan industri yang paling pesat di dunia masa kini. Oleh itu, kemahiran menggunakan

komputer merupakan satu kebolehan yang perlu ada pada individu di zaman ini.

Komputer terdiri daripada beberapa komponen utama seperti monitor, tetikus, unit
pemprosesan pusat (CPU), pembesar suara dan papan kekunci. Komponen-komponen iﬁi adalah
asas kepada sebuah komputer. Papan kekunci adalah salah satu komponen yang penting bagi
sesebuah komputer. Papan kekunci yang merupakan peranti input dan alat kawalan kepada
komputer telah mengalami perubahan teknologi serta rekabentuk bagi memastikan
penggunaannya lebih selesa dan selamat. Rekabentuk yang ergonomik perlu diberi perhatian
kerana ia mempengaruhi pengguna papan kekunci khususnya dari segi keselesaan
penggunaanya. Selain mengekalkan rekabentuk yang populér, kebanyakan pengeluar papan
kekunci terkini turut melengkapi produk mereka dengan beberapa ciri istimewa seperti tempat
merehatkan tangan (palm rest), pad sentuhan (touch pad), papan kekunci tanpa wayar (wireless)

dan sebagainya.



Oleh yang demikian, pengkaji berminat mengkaji papan kekunci dari sudut
kebolehgunaannya kerana dalam penggunaan teknologi yang semakin canggih, ramai
perekabentuk papan kekunci terlupa kepada keperluan atau matlamat penggunaan sesuatu
produk yang dicipta. Mereka hanya menggunakan teknologi tanpa menghiraukan faktor manusia
yang akhirnya akan memberi kesan negatif kepada kesihatan pengguna. Oleh itu dalam apa juga
teknologi yang digunakan seharusnya sentiasa menitikberatkan faktor ergonomik. Ini kerana
sistem yang berkesan akan memberikan perasaan positif seperti kejayaan, persaingan dan

kemahiran (Shneidermen, 1992).

Keberkesanan penggunaan papan kekunci merujuk kepada kebolehan pengguna
menggunakan papan kekunci yang sedia ada dengan mudah dan selesa. Jika infrastruktur papan
kekunci tidak efisien, penggunaan dan perlaksanaannya akan gagal. Oleh itu, faktor
kebolehgunaan perlu diambil kira dalam merekabentuk sesuatu papan kekunci yang mudah dan

selesa digunakan.
1.1 Papan Kekunci

Papan kekunci mula digunakan sejak mesin taip diperkenalkan. Papan kekunci
mempunyai sejarah yang panjang dan bermula pada abad ke-18. Pada abad ke-20 ia mula
berkembang apabila idea faktor manusia mula dikaji. Susunan kekunci telah menjadi subjek

perdebatan lebih daripada 50 tahun dan semuanya bermula dari QWERTY (Doyle, 1996).

Rekabentuk papan kekunci yang terdapat pada masa kini merupakan kesinambungan

kajian terdahulu. Walaupun terdapat pelbagai jenis papan kekunci dengan rekabentuk yang






